
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

 

Dankoffer: Jy kan ook jou dankoffer en 
bydraes vir die gemeente deur die  ZAPPER 

selfoon toepassing gee. 
Vir meer inligting of navrae:   
Charlene @ 0218535991 

Nuuskrummels           Donderdag 10 Augustus 2023 

     SPIEËL  

Sondag 13 Augustus, 09h00. 

Ds. Derick Boonzaaier. 
 

      Nooi gerus familie en vriende. 

     Kinders ons kom eers kerk toe. 

 

    Bidders is welkom 8h30-8h50 in  

      die gebedskamer     . 

Ek verkyk my altyd aan motor bestuurders wat so vlytig deur die verkeer vlieg, net om 

by dieselfde rooi verkeerslig as ek te stop. Hulle jaag verwoed voort, flikker ligte vir 

die motor voor hulle, wat wel by die spoedgrens hou. Jy sien hoe die spasie tussen jou 

motor en die jaagduiwel al groter word, net om ‘n rukkie later langs die einste motor by 

die rooi lig te stop. Dan wonder ek net, hoekom jaag jy so, wat is die doel? Daar is wel 

een of twee wat voet in die hoek sit en in die verte verdwyn. Jy sien hulle nie weer nie. 
 

Voetgangers in Stellenbosch is meestal studente en skoliere wat ongebonde glo en 

vertrou dat elke liewe motor in die middedorp by elkeen van die honderde voetoorgange 

sal stop, sodat hulle veilig oor die pad kan stap. Sommige kyk nie eens op van hul 

selfone nie, hulle stap net oor die witgeverfde strepe op die teerpad. Besoekers en 

toeriste staan uit soos ‘n seer duim. Jy sien hulle van vêr. Dit is die wat ‘n voetoorgang 

versigtig nader, die naderende motor nie vertrou nie en steeds huiwer om te stap, al stop 

die motor dood.  
 

Wanneer die taxi’s staak, is die Kaap weer Hollands. Oral hoor jy “vry-vloeiende 

verkeer”. Dit is regtig lekker om op die pad te wees, maar tog word so baie mense 

negatief deur die staking geraak. Tydens die tipe onluste het jy ‘n keuse om ‘n kans te 

vat en verby die massas langs die hoofweg te ry of om om te draai vir veiligheid.  
 

Die teerpad gaan altyd (hopelik) daar wees. Die jaagduiwel ook, en die taxi-bestuurder. 

Ons leer om daarmee saam te leef, om die positiewe te sien.  
 

Mag jy veilig jou lewens bestemming bereik, ten spyte die “jaagduiwels en onluste” op 

die pad. Mag jy gelei word om die regte besluite te maak om jou einddoel te bereik. 
 

Vandag wil ek soos die student en skolier in Stellenbosch net glo en vertrou, toe-oog 

oor die “voetoorgang van die lewe” stap en weet, die motor gaan stop.        
Riata Nel 
 

“Maar die poort wat na die lewe lei, is nou en die pad daarheen smal, en dié wat dit kry, 

is min” Matteus 7:14 

 

 

 

 

 

 

 

 

 

 

Jesaja 26:7 - Die pad 

van die regverdige is 

reguit, U maak sy pad 

gelyk. 

 

Spreuke 15:19 – ‘n 

Luiaard se pad is met 

dorings besaai; ‘n 

opregte mens het ‘n 

gelyk pad. 

 

Psalm 139:24 – Kyk 

of ek nie op die 

verkeerde pad is nie 

en lei my op die 

beproefde pad! 



  

Dié Fees is elke jaar een van die hoogtepunte op die kerk se kalender. Die sukses word beslis 

toegeskryf aan elkeen se hulp en betrokkenheid op die dag, asook elkeen wat help by die 

vooraf reëlings en skenkings. 

As jy op enige manier betrokke wil raak, hetsy hulp by die 

stalletjies of enigiets verwerk, kontak asb. die betrokke 

sameroepers van die stalletjies volgende bladsy, of die 

organiseerders: Apolonia 0825077091 

of Annette 0762862052 

As jy iets wil skenk en nie by die Kerkkantoor kan uitkom 

nie, skakel 0218535991 vir alternatiewe reëlings. 

Daar is weer dienswerkers/mense wat in die wyke kollekteer, mense wat gaan aanklop vir 

donasies of hulp vir die Voedselfees. Dit kan gebeur dat niemand by jou uitkom om te 

kollekteer nie, maar dan skop plan B in aksie! Jy kan die produkte wat jy wil skenk by die 

kerk afgee: op ’n Sondag by die diens of in die week by die kerkkantoor – voor 14:00 

(Vrydae voor 13:00) 

As jy produkte wil skenk: 

 

1. Gee dit asb. af by die kerkkantoor 
(tussen 08h00 en 14h00. Vrydae voor 
13h00). 

2. Sit dit Sondae voor/na die erediens in die 
houer in die voorportaal. 

3. As jy iets wil skenk en nie by die 
kerkkantoor kan uitkom nie, skakel 
0218535991. 

 

Kontant Skenkings: 

1. EFT – Verwysing naam/voedselfees 
2. Koeverte is beskikbaar by die kerkdeure vir 

kontant skenkings. 
3. Betaal by kerkkantoor 

 

Voltooide lyste, skenkings en bydraes moet asb 

voor of op Vrydag 4 Augustus by die kerkkantoor 

af gegee word. 

 

BANK BESONDERHEDE EFT 

Lourensrivier Gemeente 

• ABSA (Strand) 

• Takkode:  334-312 

• Reknr.  420 580 231 

• Verwysing naam/voedselfees 

Betalingsbewys asb. 

aan:  fin@lourensrivier.co.za 

 



  

As jy op enige manier betrokke wil raak, hetsy hulp met stalletjies of enigiets verwerk, 

kontak asb. die betrokke sameroepers van die stalletjies  

of die organiseerders: Apolonia 0825077091 of Annette 0762862052 



  

Moenie nalaat om goed 
te doen en 

mededeelsaam te wees 
nie, want dít is die offers 
wat vir God aanneemlik 

is. 

HEBREËRS 13:16 

 
Verder, broers, alles wat 
waar is, alles wat edel is, 
alles wat reg is, alles wat 
rein is, alles wat mooi is, 

alles wat 
prysenswaardig is – 

watter deug of 
lofwaardige saak daar 

ook mag wees – daarop 
moet julle julle gedagtes 

rig. 

FILIPPENSE 4:8 

 
Moet niks uit selfsug of 

eersug doen nie, maar in 
nederigheid moet die 

een die ander hoër ag as 
homself. 

FILIPPENSE 2:3 

 
Maar laat die reg en die 
geregtigheid te voorskyn 
kom, laat dit aanrol soos 

watergolwe, soos 'n 
standhoudende stroom. 

AMOS 5:24 

 
Al maak mense hoeveel 

planne, wat die Here 
besluit, staan vas. 

SPREUKE 19:21 

 
Hulle dwaal rond agter 

prooi aan en as hulle nie 
genoeg kry nie, tjank 

hulle. 

PSALMS 59:16 

 
 

Wees altyd beskeie, 
vriendelik en geduldig, 
en verdra mekaar in 

liefde. 

EFESIËRS 4:2 
 

Julle sal vra na 
my wil en julle 
sal dan my wil 

ken as julle met 
julle hele hart 
daarna vra. 

JEREMIA 29:13 
 

https://my.bible.com/af/bible/6/HEB.13.16
https://my.bible.com/af/bible/6/PHP.4.8
https://my.bible.com/af/bible/6/PHP.2.3
https://my.bible.com/af/bible/6/AMO.5.24
https://my.bible.com/af/bible/6/PRO.19.21
https://my.bible.com/af/bible/6/PSA.59.16
https://my.bible.com/af/bible/6/EPH.4.2
https://my.bible.com/af/bible/6/JER.29.13


 

  Dagboek vir die week 

 

Vrydag 11 Aug 

05:30 Mannegroep 

Sondag 13 Aug 

09:00 Erediens 

09:00 Kinderkerk 

17:30 Lifeline Jeug 

Woensdag 16 Aug 

08:00 Senior Manne 

09:00 Vroue biduur 

Vrydag 18 Aug 

05:30 Mannegroep 

18:00 Jong Volwassenes 

Sondag 20 Aug 

09:00 Erediens 

09:00 Kinderkerk 

17:30 Lifeline Jeug 

    

 

Erediens Gebedsversoek:       

 

Enigeen wat spontaan op ’n Sondag van 8h30-8h50 in 

die gebedskamer wil intree vir die gemeente en die 

erediens is welkom om aan te meld.  

 

Bid, lees Woord, petisie die Here       ! Totaal spontaan 

en vrywillig     .  

Geen agenda.  

Net kom sit of staan voor Vader! 

VOORBIDDING 

 

• Ds. Derick en gesin. 

• Ds. Derick se Sondagboodskap 

• Oom Dawid Kruger het verlede week van sy fiets geval en sy sleutelbeen gebreek. Ons bid vir spoedige 
herstel! 

• Die ambulans het vir Jean Schoonnees Woensdag hospitaal toe geneem. Onder andere hartversaking, 

nierversaking, RSV virus      . Ons bid vir Jean, die mediese personeel, Etrecia, Tertia en al die geliefdes! 

• Oom Langies Langenhoven - operasie & behandeling  

• Ds. Chris Bester wat met kankerbehandeling begin het.  

• “Vandag kom vra ek vir gebed vir my, my gesin, my familie, besigheid, ag sommer als. Ons word regtig 
getoets en gevorm en wat vir my voel gebreek. Ek weet daar is n doel en God is in beheer, maar 
vandag is ek net régtig moedeloes en wil ek die Here vra: "Hoeveel nou nog?" My emosies loop hoog, 
so ek kan nie oor die foon praat of direk nie. Dankie dat ek kan vra.” Kom ons bid vir ‘n deurbraak 
kinders van die Here!! 

 



 

 

 

 

 

 

 

 

 

 

 

 
 

 

 

 

 

 

 

 

 

 

 

 

 
 


